
Zuzendaritza: Jesus Tapia 

Finantziazioa: Soraluze, Elgoibar eta Bergarako Udalak, Gipuzkoako Foru AJdundia eta Eusko Jaurlaritzako Ekonomia Garapen 

eta Azpiegitura Saila 

Egitasmo honetan hiru helburu 
nagusi bete nahi izan ditugu: alde 
batetik, Agerreburuko trikuharria
ren kronologia, egitura, erabilpen
faseak eta eraikuntza-osagaiaei 
buruzko informazioa biltzea; biga
rre n, megalitoa zaharberritzeko 
datuak jaso eta aukerak aztertzea; 
eta, azkenik, material arkeologi
koak berreskuratzea Euskal Herri
ko lehen nekazari eta abeltzainen 
bizimoduak eta sinesmenak ulertu 
aha! izateko. 

Agerreburuko trikuharria dia
metroan 11,5 metro eta altueran 0,75 
metroko tumulu batez osatuta da
go, eta ezagutzen ziren hilotz-gan
bararen osagai bakarrak harlosa 
zati batuzk ziren. Materialei dago
kienez, 1921ean egindako induske
tan giza hezur batzuk (gaur egun 
galduta) eta zeramika-ontzi baten 
zatiak baino ez ziren aurkitu. 

Gure esku-hartzea tumuluaren 
zabalera osoan eta ganbararen ba
rrunbe osoan egin da, eta induske
tak irizpide estratigrafikoak jarrai
tu ditu. Material arkeologikoak eta 
eraikuntza-osagaien ezaugarri 
guztiak xehetasun guztiaz bildu 
dira topografia-Jan zehatz baten 
bitartez, eta emaitza bezala, mate
rial multzo interesgarri bat bildu da 
(gehien bat giza hezurrak eta zera
mika zatiak) eta jatorrizko trikuha-

Vista cenital del
dolmen de
Agerreburu.
i3 JESUS TAPIA 

rria osatzen zuten elementu guz
tiak identifikatu aha! izan ditugu. 

Dokumentazio topografiko 
zehatzari esker monumentuaren 
jatorrizko itxura birtualki osatu 
aha] izan dugu, eta orain berrerai
kitzeko aukerak aztertzen ari gara, 
30 baliabideak erabiliz. 

Azken ondorio gisa, Agerrebu
ru ko esku-hartzeak helburu guz
tiak bete ditu eta garrantzia handi
ko datuak eman ditu gure ezagutza 
historikoa hobetzeko. Giza hezu
rren azterketa antropologikoa 
matrxan jarri da, eta baloratu 
beharko da zein kontserbazio bal-

dintzatan dauden hezurrak hainbat 
analisi egin aha! izateko (data
zioak, AON, isotopoak). Zeramiken 
kasuan, gutxienez bi ontziren za
tiak aurkitu dira: bata 1921ko indus
ketan aurkitu zenaren antzekoa, 
eta beste bat ia osorik muntatu 
daitekeena. Ateratako sedimen
tuak flotazio bitartez prozesatzen 
ari gara paleo-ingurumenaren ana
Jisiak egiteko, eta denera, informa
zio guztia aztertzen ari gara Age
rreburuko kasua Elosua-Plazen
tzian eta Euskal Herri osoan 
ezagutzen dugun megalitismoare
kin alderatzeko. 

